Nafarroako Parlamentuko Mahaiak, 2016ko urriaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako gaurkotasun handiko galdera, Nafarroan banku publiko bat sortzearen bideragarritasunari buruzko txosten bat egitea Analistas Financieros Internacionales merkataritza-sozietateari esleitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko urriaren 3an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuak ahoz erantzun dezan 2016ko urriaren 6ko Osoko Bilkuran.

Nafarroan banku publiko bat sortzearen bideragarritasunari buruzko txosten bat egitea duela gutxi AFI-Analistas Financieros Internacionales merkataritza-sozietateari esleitu izanari dagokionez,

Nafarroako Gobernuaren ustez, kontratuaren esleipen-hartzaile den enpresaren kasuan interes-gatazkarik egon al daiteke txosten hori egiteko, enpresa horretan zenbait banku-entitate pribatuk zeharkako partaidetza edukitzeagatik?

Nafarroako Gobernuak gogoan al darabil kontratua ez sinatzeko aukera eta, balizko interes-gatazka hori dela-eta jarduketa guztien deuseztasuna deklaratzekoa?

Nafarroako Gobernuak Nafarroako Enpresa Korporazio Publikoari erantzukizunik eskatuko al dio kontratua esleitzeko prozesua dela-eta?

Iruñean, 2016ko irailaren 28an

Foru parlamentaria: Laura Pérez Ruano

